
ЫРӐ ЧУНЛӐ КУРАК.
Пӗр пайлӑ пьеса юмах.

Вылякансем:
Х у р а  к у р а к .
С и м ӗ с  х у р т .

Ҫуллахи шӑрӑх кун. Лапсӑркка йӑмра тӑрринчен Х у р а  к у р а к  
вӗҫсе анать. Ун-кун пӑхкалать, хурт-кӑпшанкӑ шырать.

Х у р а  к у р а к  (шӑрӑхпа аптӑраса ҫаварне ка pea).
Ӑшӑ пулчӗ. Мӗн тӑвас?
Тен, кайса ӗҫес кӑвас?

(Пуҫне сулкаласа.)
Кӑвас ӗҫме вӑхӑт ҫук.
Ман чӗппӗмсен апат ҫук.

Кӗтмен ҫӗртен хӑйне хирӗҫ пӗр мӑнтӑр С и м ӗ с  х у р т  шуса кил- 
нине курать. Курак ун патне вӑр-р вӗҫсе пырса ҫулне пӳлет.

Х у р а  к у р а к  (ҫунаттисемпе хӑлаҫланса).
Тӑхта! Тӑхта! Ан кайсам,
Манпа кӑштах калаҫсам.
Эх, мӗнле мӑн кӑмӑллӑн 
Шӑвӑнтарать ҫӑмӑллӑн.

Симӗс хурт Курака курсан хӑраса каять.

С и м ӗ с  х у р т  (хыпднчдклан).
Пит васкатӑп-ха ара...
Пултӑм эпӗ хӑнара 
Юман йывӑҫ айӗнче 
Ӑман хӑта патӗнче.

Хура курак ӑна сӑхма хатӗрленет. Симӗс хурт сехӗрленсе ӳкет. 

Х у р а  к у р а к  (йӗкӗлтесе).
Тараймастӑн тин манран,
Тек хӑпмастӑп эп санран.
Кӑнтӑрлахи апата 
Шеп те пулӑн, тупата.

Симӗс хурт ниҫта кайса кӗреймест. Акӑ вӑл сылтӑмалла шума 
тытӑнать — Курак пырса та тӑрать. Сулахаялла шӑвать — Курак 
кула-кулах ӑна урипе кӑлт тапса ывӑтать. Хурт айӑккӑн кайса ӳкет, 
ниепле те ҫӗкленеймест. Тапаланать-тапаланать... Юлашкинчен

сасӑпах йӗрет.

С и м ӗ с  х у р т  (куҫҫулӗпе чыхӑнсо йӗрсе).
Тинех пӗтрӗм пулмалла-а-а!
Ӗнтӗ мӗскер тумалла-а-а?
Атьсем юлӗҫ тӑлӑха-а-а,
Ма кайрӑм-ши хӑнана-а-а?

Хурт макӑрнине Хура курак пӗр кана тӗлӗнсе пӑхса тӑрать, аптӑ- 
ранипе нимӗн те чӗнеймест, шухӑша каять. Унтан тӑруках хурта 

шеллеме тытӑнать, вӑрӑммӑн сывласа илет.

Х у р а  к у р а к  (пдшӑрханса).

Амӑшсӗр епле вара?..
Ман чӗппӗмсем йӑвара 
Шимплетеҫҫӗ вӗҫӗмех,
Пурӑнап вӗсемшӗнех.

Курак пуҫне пӗксе каллӗ-маллӗ уткалать, канӑҫне ҫухатать. Кӗ- 
qex телефон шӑнкӑртатни илтӗнет. Курак ҫунатти айӗнчен пӗчӗк

телефонне туртса кӑларать.

Х у р а  к у р а к  (телефонне халхи тӗлне тытсо).

Алло! Алло! Кам чӗнет?
Мӗн тетӗр? Aqy килет?
Хурт-кӑпшанкӑ ҫук паян,
Пӑтӑ ҫийӗпӗр кайран.

Калаҫӑва илтсен Симӗс хурт макӑрма чарӑнать, майӗпен
лӑпланать.

С и м ӗ с  х у р т .

Киле ҫитсе ӳкесчӗ,
Ачасене курасчӗ.
Хырӑмӗсем выҫрӗҫ пуль,
Анне килмест теҫҫӗ пуль.

Х у р а  к у р а к .
Санӑн та пур ачасем,
Манӑн та пур чӗппӗмсем.
Пурнӑҫ хаклӑ кашниннех,
Эп ӑнлантӑм халь тинех.

Курак унӑн ҫулне тек пӳлмест. Ирӗке туйнӑ Симӗс хурт хӑвӑртрах 
килнелле тухса шӑвӑнать. Курак ӑна ҫунаттисемпе сулсах ӑсатать. 

Темле ырӑ ӗq тунӑн Хура курак ҫӑмӑллӑн сывлать.

Х у р а  к у р а к .

Ҫак пурнӑҫра чи пахи,
Чи илемли, лайӑххи 
Эп юратнӑ чӗппӗмсем,
Хуп-хура тӗпренчӗксем.

Чылай аякка шуса кайнӑ Симӗс хурт сывлӑш ҫавӑрма чарӑнса тӑ- 
рать те Хура курака nyq таять, алӑ сулать.

Манмӑп сана нихӑҫан,
Пурнӑҫ тикӗс пултӑр сан.
Пурӑнар-ха ҫӗр ҫинче,
Эх, илемлӗ-ҫке тӗнче!

Х у р а  к у р а к  (ҫунаттисемпе халаҫланса, сиккелесе).

Кӗҫех мӑшӑр ҫитмелле,
Вӗҫтерем-ха килелле.
Ырӑ чунлӑ пулмалла, —
Пурнӑс; кайӗ малалла!

С и м ӗ с  х у р т  ачисем патне васкать. Х у р а  к у р а к  ҫунаттисем- 
пе лӑпӑс-лӑпӑс туса хӑйӗн йӑвине тухса вӗҫет. Кайӑксем хаваслӑн

юрлани илтӗнет.

Ч а р ш а в



КӲРШӖСЕМ.
Пӗр пайло пьеса юмах.

Вылякансем:
Ҫ а р ӑ  к.
К и шӗ р.
П ӗ ч ӗ к  к и ш ӗ р .

Ҫуллахи ир. Пахча. Ҫатан айӑккипе сарӑ хӗвел ҫаврӑнӑшсем йӗр- 
ки-йӗркипе ларса тухнӑ. Вӗсемпе юнашар йӑрансем вырнаҫнӑ. Ун
та хӑяр, ҫарӑк ешереҫҫӗ. Вёсен хушшинче ҫӳллӗ пиҫен курӑнать. 

Ҫ а р ӑ к  выртнӑ ҫӗртен тӑрса ларать. Вӑл ирех канӑҫне ҫухатнӑ.

Ҫ а р ӑ к  (кдмалсӑррдн).
Ҫӗрӗпех эп куҫ хупман,
Ыйхӑ таҫта ҫӗтрӗ ман.

Сывлӑмпа питне ҫӑвать. Унтан кӳршӗри йӑран ҫине, Кишӗр патне,
васкать. Ана вӑратать.

Ҫ а р ӑ к .
Кишӗр, Кишӗр, вӑрансам,
Ӗнтӗ мана каҫарсам.

Ачине ыталаса ҫывӑракан К и ш ӗ р  пуҫне ҫӗклет.

К и ш ӗ р .
Мӗскер, пушар тухнӑ-им?
Сӑтӑрҫӑсем килнӗ-им?

Ҫ а р ӑ к  (Кишӗре кӑчӑк туртать, темӗн чи кирлине 
каласшон).

Кишӗр, кил-ха хӑвӑртрах,
Хыпар илтӗн туххӑмрах!

К и ш ӗ р  (пӳрнине тути потне тытса шӑппӑнрах ка- 
лаҫмаллине пӗлтерсе).

Ачам тутлӑн ҫывӑрать,
Эп кайсанах вӑранать.

Ҫ а р ӑ к  (хыпднчакло сасӑпа).
Вӑрттӑнлӑха пӗлтерем,
Пёр сана ҫеҫ систерем.

Кишӗр ачине симӗс ҫеҫкесемпе витсе ярать, ачашшӑн лӑпкать,
Ҫарӑк патне пырать.

К и ш ӗ р  (ҫеҫке ҫӳҫне тирпейлесе).
Ирхи ыйхӑ тутлӑрах,
Кала эппин хӑвӑртрах.

Ҫ а р ӑ к  (ун енне кармашса).

Итле, кума, каҫхине 
Ӑшӑ ҫумӑр ҫумалла...

К и ш ӗ р  (совднса кайса).
Мӗнле лайӑх пулмалла!
Халь ман мӗскер тумалла?

Ҫ а р ӑ к  (поттдрланса).
Унччен мӗнпур пиҫене 
Кӑкласа ывӑтмалла!

Кишӗр Ҫарӑк ҫине питӗ тӗлӗнсе пӑхать. Сӑлтавне ниепле те
ӑнланмасть.

К и шӗ р.
Мӗншӗн? Кума, ӑнлантар,
Ку пачах та аван мар.

Ҫ а р ӑ к (пӳрнипе ҫум курака тӗллесе).

Йӗплӗ, ҫӳллӗ пиҫенсем 
Ытла сӗмсӗр-ҫке вӗсем.

К и ш ӗ р  (пуҫне сулкаласа).

Ҫумӑра кашни кӗтет,
Вёсен те ҫӑвар типет.

Ҫ а р ӑ к  (ӗнсине хыҫкаласа).

Темшӗн пурте ӳсеҫҫӗ,
Сӗткенсене ӗмеҫҫӗ...

Кишӗр ҫӳлелле пӑхать. Капланса килнӗ пӗлӗтсене асӑрхать. 

К и ш ӗ р  (савднса).
Ах! Мунча кӗрес килет,
Пӗтӗм шӑм-шак кӗҫӗтет.

Ҫ а р ӑ к .
Малтан ҫӑвӑттӑм пуҫа,
Тасатӑттӑм пит-куҫа...



Унччен те пулмасть — ҫумӑр чашлаттарса ярать. Ҫарӑк пикенсех 
Кишӗре темӗн ӑнлантарма тӑрӑшать. Анчах Кишӗр алӑ сулать,

ташлама пуҫлать.

К и ш ӗ р .
Ытти-хытти тарам-ха,
Ай ҫумӑрӗ ҫутӑр-ха!

Ҫ а р ӑ к  (хдй те ташшо илтерме тытднать, Кишёр- 
тен каҫару ыйтать).

Эп кулянтӑм уссӑрах,
Каҫар мана, ӑссӑра.

Ташӑ ҫемми илтӗнет. Ҫумӑр айӗнче Ҫарӑкпа Кишӗр питӗ туслӑн 
ташлаҫҫӗ. Вӗсене симӗс ҫитти айӗнчен П ӗ ч ӗ к  к и ш ӗ р  пӑхса ла- 
рать. Юлашкинчен вӑл та тӳсеймест, сиксе тӑрать, ташлама пуҫлать. 

Виҫҫӗшӗ те пӗр харӑс такмакласа тӗпӗртетсе ташлаҫҫӗ.

П у р т е  пӗрле.
Ҫумӑра кашни кӗтет,
Епле шыв ӗҫес килет!
Ҫумӑр ҫутӑр чарӑнми,
Эпир ташлар ывӑнми!

Ҫумӑр пӗрӗхет. Пахчари мӗнпур ӳсен-тӑран савӑнать.

Ч а р ш а в



ЙӐВАРИ ТЕЛЕЙ.
Пӗр пайлӑ пьеса юмах.

Вылякансем:
Ч ӑ п а р  чӑх.
Ш у р ӑ  чӑх.
К у р а к .
К у р а к  ч ӗ п п и с е м .

Кил хушшинче, сарай умӗнче, пӗр Ч ӑ п а р  ч ӑх  кӑтиклесе ҫӳрет. 
Ҫав вӑхӑтра Х у р а  к у р а к  вӗҫсе пырса ларать. Канӑҫне ҫухатнӑ 

Чӑпар чӑхха курсан ун ҫине кӑн-н пӑхать.



Х у р а  к у р а к .  Ка-ар! ка-ар! Мӗн ирех кӑтиклетен? 
Чӑ п а р  чӑх  (вӗтеленсе). Ах, ҫӑмарта тӑвасшӑн-ха, ҫа- 

вӑнпа кӑтиклесе ҫӳретӗп.
Х у р а  к у р а к .  Ҫӑмартине тума кам чарать?
Чӑ п а р  чӑх .  Иӑвана йышӑннӑ. Унта тепӗр чӑх ларать. 

Кӑт-кӑтик! Мӗн тӑвас? Ӑҫта кайса кӗрес?
Х у р а  к у р а к  (ҫунатти ҫине ҫыпӑҫнӑ ҫӳпе вӗрсе пӑ- 

рахоть, унтан ҫунатти айӗнчен тӗкӗр кӑларса пахать, 
хайпе хай киленет). Тупнӑ кулянмалли! Ҫӑмартине кӳрше 
кайса тумалла та — пулчӗ те.

Куна илтсен Чӑх кӑтиклеме чарӑнать. Ҫаврака куҫӗпе Хура курака
чӑл-чӑл пӑхать.

Ч ӑ п а р  чӑх .  Кӑт-кӑтик! Тӗлӗнтеретӗн, Курак. Мана кил 
хуҫи сарӑ тулӑ ҫитерет, ҫӑмартине кӳрше кайса тӑвас-и?

Х у р а  к у р а к .  Ка-ар! ка-ар! Сана епле тӑрантараҫҫӗ. 
Чӗппӳсем тухсан лайӑх пӑхаҫҫӗ, хурчӑкаран сыхлаҫҫӗ. Ма- 
нӑн пур ҫӗрте те хамӑн тӑрӑшса ҫӳремелле. Чӗппӗмсене те 
никам та сыхламасть.

Ч ӑ п а р  чӑх .  Эпӗ кил хуҫине ҫӑмарта туса паратӑп! Чӗп- 
пӗмсене хамӑн ҫунатӑмсемпе витсе ӑшӑтатӑп.

Х у р а  к у р а к .  Санӑн телей пур.
Ч ӑ п а р  чӑх .  Санӑн ҫук-и?
Х у р а  к у р а к  (тӗкӗрне ҫунатти айне чиксе хурса). 

Пӗлместӗп. Эсӗ тӑр кӑнтӑрла тусан айӗнче тем тупса сӑха- 
тӑн та санӑн телей пурах ӗнтӗ. Манӑн ҫук.

Аслӑк тӑрринчи йӑваран Ш у р ӑ  чӑ х  ҫӑмарта туса кӑтиклесе анать. 
Чӑпар чӑх аслӑк тӑррине хӑпарма хатӗрленет.

Ш у р ӑ  чӑх  (Чапар чӑх енне ҫавранса). Вырӑн пушан- 
чӗ. Атя кай.

Ч ӑ п а р  чӑх .  Юрать. (Хура курак енне ҫаврӑнать.) Ман 
шутпа, эсӗ хӑв телейне курма анчах пӗлместӗн.

Ч ӑ п а р  ч ӑ х  аслӑк ҫине ҫӑмарта тума хӑпарса каять. Ку сӑмахсем 
хыҫҫӑн Хура курак нимӗн калама аптӑраса тӑрса юлать.

Х у р а  к у р а к  (ҫывахри йывдҫ тӑрринелле похать. Ун
та курак чӗпписем краклатни илтӗнет). Эй, чӗппӗмсем! 
Эпӗ кунта!

К у р а к  ч ӗ п п и с е м  (йӑваран пуҫӗсене кдларса амӑии- 
не чӗнеҫҫӗ). Анне! Анне!

Х у р а  к у р а к  (чӗпписене ҫунаттипе сулса хавхалан- 
тарса). Халех вӗҫсе пыратӑп, чӗппӗмсем.

К у р а к  ч ӗ п п и с е м .  Анне, эсӗ пире юрататӑн-и? Анне! 
Эпир сана пурте питӗ юрататпӑр. Сана кӗтетпӗр!

Х у р а  к у р а к .  Эх, мӗн тери телей кӗтет мана йӑвара, э?! 
Телей мар-и ку? Телей! Кунран пысӑк телей пулма та пул- 
тараймасть. Вӗҫтертӗм эппин! Чӑпар чӑх тӗрӗсех каларӗ. 
Телей пур! Ана курма ҫеҫ пӗлмелле.

Х у р а  к у р а к  йывӑҫ ҫинчи йӑвана вӗҫсе хӑпарать.

Ч а р ш а в



ҪУЛ ҪИНЧЕ.
Пӗр пайлд пьеса юмах.

В ы л я к а н с е м :
Кач ака.
У л а й к к а  йытӑ.
Ки нем и.

Ҫул ҫинче купӑста кӑшлама тухнӑ К а ч а к а п а  У л а й к к а  йыт ӑ
тӗл пулаҫҫӗ.

У л а й к к а .  Качака туе, салам! Ӑҫталла пит васкатӑн? 
К а ч а к а .  Салам, Улайкка! Пахчаналла васкатӑп-ха. 
У л а й к к а .  Мён тума?
К а ч а к а .  Ме-ке-кек! Купӑста кӑшлама.
У л а й к к а .  Ай маттур! Эсӗ купӑста лартса ӳстертӗн-и? 
К а ч а к а .  Ме-ке-кек! Эпё мар, кинеми.
У л а й к к а .  Эпё купӑста вӑррине ирттерсе ямастӑп. 
К а ч а к а .  Мӗншӗн? Купӑстине пи-итӗ ҫиес килет те, халё 

мён тумалла?
У л а й к к а .  Мён тумалла? Ыйтмалла!
К а ч а к а  (камалсарран). Ме-ке-кек! Ыйтсан лекмест! 
У л а й к к а .  Апла пулсан хӑвна чармалла.
К а ч а к а  (тарахеа). Мёнле чармалла?
У л а й к к а .  Пёлместёп.
К а ч а к а .  Тен, манӑн сёт чакармалла?
У л а й к к а .  Сӗтсӗр мёнле пурӑнмалла?
К а ч а к а  (паттарланса). Пӑрӑн ҫул ҫинчен, Улайкка. 
У л а й к к а .  Юрать. Пӑрӑнатӑп. Ну, Качака туе, сана паян 

кинемирен чӗр хулӑ леке-е-ет!
К а ч а к а .  Эх, унччен купӑста кӑшласа юлас-ха. Ме-ке- 

кек! Ах, ҫав купӑста! Мӗншӗн ытла тутлӑ-ши?
У л а й к к а  (ҫилленсе кайса). Кай! Кай! Анчах ан ман, 

Качака туе, купӑсти ҫавах та санӑн мар, кинемин!
К а ч а к а  (Улайкка енне ҫаврднса). Эсё те ан ман, Улай

кка тусӑм, сӗчӗ никамӑн та мар, манӑн! Ме-ке-кек!

У л а й к к а  нимён калама аптӑраса пахчаран кинемие чёнме тухеа 
каять. К а ч а к а  купӑста йӑранӗсем патне васкать.

Нумай та вӑхӑт иртмест, сукмак тӑрӑх аллине ҫӑкӑр татӑкӗ тытнӑ 
К и н е м и п е  У л а й к к а  чупса килеҫҫӗ.

К и н е м и  (ытла васканипе хашкаса). Каччӑн-каччӑн ка- 
чаки! Тӑхта-ха!

Кинеми аллинчи ҫӑкӑра асӑрхасан Качака чарӑнса тӑрать.

К а ч а к а .  Ме-ке-кек! Кинеми, эсӗ кама шыратӑн? 
К и н е м и .  Сана! Эсӗ мана тутлӑ сӗт паратӑн-ҫке.

Кинеми Качакана пуҫӗнчен лӑпкать, аллинчи ҫӑкӑрне ҫитерет.

У л а й к к а .  Качака, пирён кинеми ҫав тери ырӑ, ҫап- 
ла-и? Хам-хам!

К а ч а к а .  Чӑн калатӑн, Улайкка. Ӗнтӗ кун пек тутлӑ ҫӑкӑр 
ҫинӗ хыҫҫӑн купӑста кӑшлама каймастӑп.

Кинеми Улайккапа Качакине ачашлать. Унтан вӗсем савӑнса таш-
лама пикенеҫҫӗ.

Ч а р ш а в  ^
Национальная библиотека

Чувашской Республики



ТЕЛЕЙЛӖ КӐМПА.
Икӗ пайлд, икӗ курӑнулла пьеса юмах. 

Вылякансем:
Ч ч/ Wе р е п .
Ч ӗ р ӗ п  ҫ у р и .

Пӗрремӗш курӑну.
Ку ӗҫ кӗрхи илемлӗ вӑрманта пулса иртет. Чӗрӗппе унӑн пӗчӗк 
ывӑлӗ хӑйсен килӗнче пурӑнаҫҫӗ. Килӗ вёсен ватӑ тунката ҫумӗн-

че. Чӗ р ӗ п  хӗлле валли кӑмпа хатӗрлет. Чӗрӗп  ҫ у р и  типӗ ҫул- 
ҫӑран тунӑ ҫемҫе тӳшек ҫинче ҫывӑрать. Акӑ вӑрманта ҫӳрекен 
Чӗрӗп пӗр шурӑ кӑмпа тӗл пулать. Хӗпӗртенипе кӑмпа тавра таш-

ласа ҫаврӑнать.

Ч ӗ р ӗ п .  Ай-яй! Эсӗ кунта кама кӗтсе ларатӑн, э? (Тяппи- 
сене хире-хирӗҫ ҫапать.) Мана-и? Вӑт маттур. Епле ҫитӗн- 
се кайнӑ! Ну, кил эппин.

Чӗрӗп кӑмпине татса илет, ҫурӑмӗ ҫине аран-аран ҫавӑрса хурать.
Килнелле васкать. Ӑна хирӗҫ Чӗрӗп ҫури чупса пырать.

Пӗрремӗш пайӗ

Чӗрӗп  ҫ у р и .  Ай-яй! Мӗн пысӑкӑш ҫырла-а! Анне, ӑҫтан 
тупрӑн?

Ч ӗ р ӗ п (кампана тунката ҫине тӗрмешсе хурса). Уф! 
Ӑшша пиҫрӗм. Ку ҫырла мар-ха, ывӑлӑм. Ку вӑл — шурӑ 
кӑмпа.

Чӗрӗп  ҫ у р и .  Кӑна хӑҫан ҫисе ярӑпӑр, анне? (Кампана 
оллипе ииалса илет.) Кур-ха, анне, унӑн пӗр ура анчах- 
ҫке? Манӑн вара тӑваттӑ!

Ч ӗ р ӗ п  (кулакалса, канма ларса). Ҫапла, ывӑлӑм. Ку 
пирӗншӗн чӑннипех телей: кӑмпине хӗлле валли те типӗтӗпӗр, 
яшка та пӗҫерсе ҫийӗпӗр.

Чӗ р ӗп  ҫ у р и .  Анне! Ку вӗрсе хӑпартнӑ пекех! (Чӗрне 
вӗҫҫӗн тдрса кармашать. Савдннипе ахолт ат сах ку- 
лать. Амӑшӗнчен уртанать.) Ман шутпа, ку — телейлӗ 
кӑмпа. Ҫапла-и, анне?

Ч ӗ р ӗ п (ывӑлне ҫупдрласа, пуҫӗнчен шӑлса). Ҫапла, 
ывӑлӑм. Кӑмпа та телейлӗ, эпир те санпа питӗ телейлӗ. Шурӑ 
кӑмпа ҫав тери тутлӑ тата усӑллӑ.

Чӗрӗп  ҫ у р и  (сосартӑк ту тине тасса, кутднлашса). 
Анне, манӑн ҫырла ҫиес килет. (Аллине амӑшӗ енне 
тосать.) Ҫырла пар! Ҫырла.

Чӗ р ӗ п  (ӳпкелешсе). Мӗнле ҫырла, ачам? Кӗркунне-ҫке 
халӗ.

Ч ӗ р ӗ п  ҫ у р и .  Хура ҫырла ҫиес килет! А-а-а! (Йӗрет.) 
Чӗ р ӗ п  (ывдлне лапланма хушса). Чарӑн, чӗппӗм. Ан 

йӗр. А к часах иксӗмӗр пӗрле вӑрмана кайӑпӑр. Юрать-и?
Ч ӗ р ӗ п  ҫ у р и  (амӑшне куҫран тилмӗрсе пӑхса). Чӑнах 

калатӑн-и, анне? Мана та пӗрле илсе кайӑн-и?
Ч ӗ р ӗ п .  Чӑнах, ывӑлӑм. Ӑҫта-ха пирӗн пураксем? Ав пире 

кӗтсе лараҫҫӗ.

Пӗчӗк чӗрӗп тунката ҫумӗнче ларакан пураксене илет. Хӗпӗрте-
нипе тӑрӑст-тӑрӑст! сикет.

Ч ӗ р ӗ п  (чарӑнса торса, Пӗчӗк чӗрӗпе шӗвӗр сӑмсин- 
чен тӗккелесе). Ачам, эсӗ мӗншӗн пушмакна тӑхӑнман? 
Вӑрмана ҫарранах каясшӑн-и? Ҫӗлен-калта тӗлне пулма та, 
уруна ыраттарма та пултарӑн.

Ч ӗ р ӗ п  ҫ у р и ($ара урине похкалса). Ой, мансах кайнӑ! 
Эпё халех, анне. Аҫта манӑн пушмак?

Ч ӗ р ӗ п .  Упа сарри айӗнчеччӗ. Атя кайса тӑхӑн. Эпӗ 
кӗтетӗп сана.

Чӗрӗп ҫури пушмакне тӑхӑнать. Ч ӗ р ӗ п п е  Ч ӗ р ӗ п  ҫ у р и  пуракӗ- 
сене ҫӗклесе чӑтлӑхалла кӗрсе ҫухалаҫҫӗ.

Иккӗмӗш курӑну.
Вӑрманта йӗри-тавра шӑна кӑмписем куҫа илӗртеҫҫӗ. Ч ӗ р ӗ п  
ҫ у р и н  тӗлӗннипе куҫӗ чарӑлать. Кун пек капӑр кӑмпа халиччен те

курман иккен.

Ч ӗ р ӗ п  ҫ у р и  (чарднса тарса, пуҫӗпе сулла-сулла тӗ- 
лӗнсе). Анне! Кур-ха, епле илемлӗскерсем! Пурте шурӑ юбка 
тӑхӑннӑ, шурӑ пӑнчӑллӑ хӗрлӗ шлепкесемпе!

Ч ӗ р ӗ п .  Ан тив, ларччӑрах вӑрмана илем курсе. Пӑхма 
ҫеҫ хитре вӗсем. Ку кӑмпасене ҫисен хӑрушӑ инкеке лекӗн. 
Юрамасть.

Ывӑлне ҫавӑтать. Икӗ чӗрӗп малалла утаҫҫӗ. Шӑна кӑмписем 
наркӑмӑшлӑ иккен. Амӑшӗ ӑнлантарнине пӗчӗк ывӑлӗ тимлӗ ит- 
лесе пырать. Кӗҫех вӗсем хура ҫырла тӗмӗ тӗлне пырса тухаҫҫӗ. 

Пуракӗсене ҫырла татса тултараҫҫӗ.

Иккӗмӗш пайӗ.
Ир. Хӗвел ҫутатать. Симӗс курӑк ҫинче сывлӑм шӑрҫисем йӑлтӑрта- 
таҫҫӗ. Ула такка йывӑҫа такӑртаттарни илтӗнет. Тунката ҫинче яшка 
пӑсланса ларать. Ч ӗ р ӗ п  ҫ у р и  ыйхӑран вӑранать, анаслать. Тӑрса 
ларать. Сӑмсине нӑш-нӑш тутарать. Сарлака тунката ҫинче пӗр 
тирӗк вӗтӗ кукӑль куҫа илӗртет. Чӗрӗп ҫури куҫне илмесӗр пӑхать 

унталла. Ч ӗ р ӗ п  йывӑҫ кашӑксем хатӗрлет.

Чӗ р ӗп  ҫ у р и  (куҫӗсене аллипе сӑтӑрса). Анне! Тутлӑ 
шӑршӑ тухнӑ, мӗн яшки пӗҫертӗн?

Ч ӗ р ӗ п  (ывӑлӗ ҫине ӑшшӑн пӑхса). Атя тӑр, ывӑлӑм. 
Кӑмпа яшки пӗҫертӗм, ҫырла кукли те пиҫсе тухрӗ ав.

Чӗрӗп ҫури вырӑн ҫинчен чалт сиксе тӑрать, сӗтел хушшине йӑ- 
пӑр-япӑр кӗрсе ларать. Пӗр кукӑльне ярса илет ҫеҫ, амӑшӗ ӑна 
асӑрхаттарать. Алӑ ҫумасӑр ирхи апата ларма юраманни пирки 
ӑнлантарать. Акӑ ывӑлӗ сӗтел хушшинчен васкасах тухать, сыв- 
лӑмлӑ курӑк ҫинче питне чӑш-чаш сӑтӑрать те каллех сӗтел патне

васкать. Кукӑль ярса илет.

Чӗ р ӗ п  ҫ у р и  (хӗпӗртенипе ниҫта кайса кӗреймест. 
Пӗрре кукӑльне ас тивет, унтан яшкине тутанать). 
Анне! Кун пек тутлӑ яшка та, кукӑль те халиччен нихӑҫан та 
ҫисе курман.

Амӑшӗ ывӑлӗн кӑкӑрӗ умне хупахран тунӑ саппун ҫакса ярать. 
Ывӑлӗ ирхи апата юратса ҫинине ытараймасӑр пӑхать.

Ч ӗ р ӗ п .  Ҫиех, ачам. Ҫапла вӑл. Хытӑ ӗҫлекеншӗн ҫӑкӑр 
та кулачӑ пек тутлӑ.

Ч ӗ р ӗ п  ҫ у р и .  Эпё сана малашне те пулӑшӑп, анне. 
Юрать-и?

Ч ӗ р ӗ п  (йблкӑшса кулса). Юрать, ывӑлӑм. Эсӗ аннӳне 
пулӑшсан пире иксӗмӗре те ҫӑмӑлрах пулӗ.

Чӗ р ӗ п  ҫ у р и .  Ой, анне, кӑмпа яшки ытла та тутлӑ. Эп- 
пин, ярса пар-ха тепӗр ҫӑпала.
Таврана тутлӑ шӑршӑ сарӑлать. Телейлӗ ҫемье. Телейлӗ кӑмпа.

Телейлӗ кӗрхи вӑрман.

Ч а р ш а в



МАТТУР СЫСНА ҪУРИ.
Пёр пайла, пёр курднулла пьеса юмах.

Вылякансем:
С ы с н а  ҫури.
Путек .
Кил  х у ҫ и с е м .

Ку ӗҫ ялти кил хушшинче ҫулла пулса иртет. Йёри-тавра карта, 
айӑккипе — симӗс курӑк. П у т е к  симӗс курӑк ҫиет, С ы с н а  ҫ у р и  
пушӑ чашӑка пыра-пыра пӑхать. Унччен те пулмасть — нӑриклетме

тытӑнать.

С ы с н а  ҫури .  Нӑри-ик! нӑрик!
П у т е к  (курак ҫиме чарӑнса). Эй, Сысна ҫури!
С ы с н а  ҫ у р и  (ҫухдрма чарднса). Мӗн, сурӑх путекки?
Путек .  Эсӗ паян мӗн иртенпех нӑриклететӗн?
С ы с н а  ҫури .  Нӑриклетӗн кунта хырӑм хыр тӑрне кай- 

сан... Выҫса вилетӗп пуль.
Путек .  Нӑриклетнипе тӑранать-им?
С ы с н а  ҫ у р и  (пушд тирӗке тӗксе). Тӑранма терӗ-ха, 

тата хытӑрах выҫать!
П у т е к  (йӗкӗлтесе). Э-э-э, ҫавӑнпа каллӗ-маллӗ чупка- 

латӑн-и?
С ы с н а  ҫ у р и  (кдмдлсдррдн). Хырӑм выҫҫи тем те ту- 

тарӗ. Нӑри-ик! нӑрик!
Путек .  Итле-ха, тен, чарӑнатӑн, э? Иртенпех ҫихӗретӗн 

вӗт, йӑлӑхтарчӗ.
С ы с н а  ҫ у р и  (тарӑхса). Хырӑм выҫрӗ-ҫке!
Путек .  Уншӑн кам айӑплӑ?
С ы с н а  ҫури .  Анне! Урӑх тата кам?
П у т е к  (тӗлӗннипе шак хытса тӑрса). Анне? Ай-яй, 

санӑн хырӑму шутсӑр выҫнишӗн аннӳ айӑплӑ-и? Хӑвӑн хы- 
рӑмна хӑвӑнах тӑрантармалла.

С ы с н а  ҫу р и (Путек у мне пырса тарать. Пашдрхан- 
нипе дна куҫран йалӑнса пахать). Мёнле тӑрантармалла- 
ши ҫак пӗчӗк хырӑма, э? Тен, эсё пёлетён?

П у т е к  (симёс курдка шатдрт! чёпётсе илет, дна та 
ҫапла тума сӗнет). Акӑ кур-ха, эпё симӗс курӑкпах тӑра- 
натӑп.

С ы с н а  ҫ у р и  (кутднлашса). Курӑк тутлӑ мар, анне сӗ- 
чех тутлӑччӗ. Ах, анне пасара кайнӑ та халё те ҫук.

Путек .  Мён туянма кайнӑ вара аннӳ?
С ы с н а  ҫури .  Анне пасара мана валли тутли илме кай- 

нӑ. Эх, ҫиетӗп ёнтё!

Путек .  Тӑмсай! Пасара ӑна сутма илсе кайнӑ. Кил ху- 
ҫисем калаҫни хӑлхана кӗнӗччӗ, ӑнт.

С ы с н а  ҫ у р и  (Путеке ӗненмесӗр). А эпё? Эпё вара 
мӗнле-ха? Мана мӗншӗн пӗрле илсе кайман, эпӗ тӑмсай, 
ҫавӑнпа-и?

П у т е к  (оно пуҫӗнчен ачашласа). Ҫук, мӗскер эсӗ? Ман 
шухӑшпа, эсӗ пуринчен те мӑнтӑркки. Ав епле хитреленнӗ. 
Апатне те лайӑх ҫиетӗн.

С ы с н а  ҫ у р и (камӑллӑн поркалонсо илет). Апатне ҫи- 
етӗп-ха.

Путек .  Ну вӑт, ҫавӑнпа сана кунта хӑварнӑ.
С ы с н а  ҫ у р и  (куҫӗсене йовалса). Манӑн киле юлас 

килмест.
П у т е к  (кулкаласа). Эсӗ мӗскер, чух-чух, ача садне ка- 

ясшӑн мар пулӗ те?
С ы с н а  ҫ у р и  (хӗпёртесе ӳксе пёр выронтон тепӗр

вырӑна чупкалать). Аха! Эпӗ ача садне каясшӑн. Унта сӗт 
параҫҫӗ-и? Пӑтӑ ҫитереҫҫӗ-и?

Путек .  Параҫҫӗ! Параҫҫӗ! Анчах сана унта кӗртмеҫҫӗ. 
Мӗншӗн тесен эсӗ — сысна ҫури. Ӑнлантӑн-и? Сысна ҫури- 
сене ача садне янине ӑҫта курнӑ эсӗ?

С ы с н а  ҫури .  Манӑн ҫав тери макӑрас килет. (Куҫҫуль- 
не шолать.)

Путек .  Эх, чух-чух тенин усси ҫук. Пурӑнма вӗрен. Курӑк 
ҫиме хӑнӑх.

С ы с н а  ҫури .  Курӑк тутлӑ мар вӑл. Мана сӗт кирлӗ. 
Сӗт! Сӗт!

Путек .  Эпё те малтан анне сӗтне кӑна ҫиеттӗмччӗ. Халӗ 
курӑк ҫиме вӗренсе ҫитрӗм те сиккелетӗп. Унтан каллех 
ҫиетӗп, каллех тӗпӗрт-тӗпӗрт ташлатӑп. Кур, ак ҫапла!
Путек симӗс курӑк ҫӑтӑрт! ҫыртса илет те Сысна ҫурине вӗрентет. 
Сысна ҫури те ӑна кура ҫерем кӑшласа пӑхать, анчах унӑн ҫӑварне 

тӑпра кӗрсе каять, вӑл ӑна сурса кӑларать.

С ы с н а  ҫ у р и .  Ай, ҫӑварта темскер кӑчӑртатать. Фу! 
Тӑпра тутлӑ мар!

П у т е к  (кулса). Эсӗ тӑприне ан ҫи-ха, курӑкне татса ил, 
айван!

С ы с н а  ҫури .  Сана калама лайӑх. Санӑн шӑлусем пур. 
Манӑн вара малта икӗ шӑл ҫеҫ шӑтнӑ. Ай! Ҫамка ҫине шӑ- 
на вӗҫсе ларчӗ. Эй, Путек! Хӑваласа яр-ха ҫак шӑнана! 
Хӳрӳпе хӑрат. Нимпе те вӗҫсе каймасть. Ай, ҫыртать тата!

Путек Сысна ҫурине пулӑшма васкать. Хӳрипе шӑнана хӑвалама 
тӑрать, анчах унӑн та хӳри кӗске. Шӑнана хӑваланӑ чух ӑнсӑртран 

Сысна ҫурине ыраттарать. Лешӗ ҫухӑрать.

П у т е к .  Кур-ха, епле усал шӑна пулчӗ ку! Ниепле те 
хӑпасшӑн мар. Ӑна пулах чух-чуха кӳрентертӗм. Эх!

С ы с н а  ҫури .  Сӑмса ыратать, шӑни ҫыртать, хырӑм вы
дать! Мӗнле пурӑнмалла ӗнтӗ манӑн, нӑри-ик!

П у т е к  (дна шеллесе курак ҫиме хистет). Тат! Симёс 
курӑк епле сӗтеклӗ. Чӑх пӗчӗккӗн сӑхсах тӑранать вӗт, санӑн 
та майӗпен хырӑм выҫни иртсе кайӗ.

Сысна ҫури тӑрӑшсах курӑк ҫиме тытӑнать. Хӑй Путек ҫине 
кӑмӑллӑн пӑха-пӑха илет. Унтан каллех симӗс курӑк чӗпӗтет. Ҫакна 
курсан Путек те хӗпӗртет. Шӑпах ҫак вӑхӑтра Кил  х у ҫ и с е м  килсе 
кӗреҫҫӗ. Сысна ҫури курӑк татса ҫинине курсан вӗсем тӗлӗнсех

каяҫҫӗ.

Кил  х у ҫ и  х ӗ р а р ӑ м ӗ .  Ай-уй! Пирӗн чух-чух курӑк ҫи- 
ме вӗреннӗ. (Тӗлӗнсе аллисемпе шарт! ҫапать.)

Кил  хуҫи .  Чӑнах та! Ай маттур! Чух-чух, кил-ха кунта- 
рах, кӑштах ачашласа илем.

Кил хуҫисем Сысна ҫурине ҫурӑмӗнчен ачашлаҫҫӗ, лӑпкаҫҫӗ.

С ы с н а  ҫури.  Нӑри-ик! нӑрик! Сӗт ҫиесчӗ!
Кил  х у ҫ и  х ӗ р а р ӑ м ӗ .  Халех! Халех, маттурскерӗм! 

Пӗчӗкскерӗм. Пы-ысӑк пулӑн. Кур-ха, эпир килте ҫук чухне 
курӑк ҫиме те вӗреннӗ.

Кил  хуҫи.  Кам вӗрентрӗ сана, чушкӑ? (Ӑна ачашлать.) 
С ы с н а  ҫури .  Путек вӗрентрӗ мана, Путек! (Путеке 

кдчдк туртать.) Кил кунта, Путек тусӑм!
Кил  х у ҫ и  х ӗ р а р ӑ м ӗ .  Путек? Ҫавӑн пек маттур-и эсӗ? 

Кур-ха ӑна, епле ӑслӑскер вӑл пирӗн. Пӗчӗк пулсан та.

Путек пырса тӑрать. Ӑна кӑтра ҫурӑмӗнчен, пуҫӗнчен ачашлаҫҫӗ.

П у т е к  (именсе). Сысна ҫури хӑех вӗренчӗ.
С ы с н а  ҫури.  Путек — манӑн чӑн-чӑн туе! (Путек ҫум- 

не ачашшдн сӗртӗнет.)
Кил хуҫисем ӑна сӗт ярса параҫҫӗ.

Путек .  Эпир пӗр килте-ҫке. Пирӗн пӗр-пӗрне пулӑш- 
малла. Ҫапла-и, чух-чух?

С ы с н а  ҫури.  Ҫапла! Ҫапла!
Ч а р ш а в



ЫЛТӐН УКҪА.
Пӗр пойлӑ пьеса юмах.

Вылякансем:
Ҫер ҫ и .
Чана.

ҫуллахи кун илемлӗ садра пулса- иртет. Унта та кунта кайӑк 
сасси илтӗнет. Пахчара чечек, симӗс курӑк ешерет. Пӗр Ҫ е р ҫ и  
ылтӑн укҫа тупать, вӑл ниҫта кайса кӗрейми хӗпӗртет. Ҫерҫи хыттӑн 
чӗвӗлтетнине кура ун патне йывӑҫ тӑрринчен Ч а н а  вӗҫсе анать.

Туй тӑваҫҫӗ пул малла.
Халех ҫитсе курмалла!
Ҫерҫи! Мён чёвёлтетен,
Пустуй мён вётёлтетен?

Ҫе р ҫ и  (хыпӑнса ӳксе).
Ай сиксех тухать чёре,
Савӑнатӑп эп сёре!
Ененетни, Чана туе,
Эпё тупрӑм вунӑ пус.

Ҫерҫи ҫӳлелле пӑхать, Чана та тинкерет. А к япала! Чӑннипех те 
ылтӑн укҫа тупнӑ иккен Ҫерҫи. Кайӑксем иккӗшӗ те пӗрре ыл- 
тӑн укҫа ҫине, тепре пӗр-пӗрин ҫине пӑхса ҫунаттисене ҫапсах

тӗлӗнеҫҫӗ.

Чана  (Ҫерҫи ҫумне ачашшӑн йдпшанса йдпблти сас- 
сипе хойӗн шухдшне пӗлтерет).

Пар-ха хама укҫине,
Эпӗ тупӑп хуҫине.
Е, тен, пайлар ҫурмалла?
Пирӗн туслӑ пулмалла!

Ҫ е p q и (кӑмалсӑрланса).
Эпӗ тупрӑм. Эсӗ мар.
Укҫана епле пайлар?
Туянатӑп эп паян 
Виҫӗ ретлӗ ҫӗн баян!

Чана пӑшӑрханать, чунтан тилмӗрме тытӑнать.

Ч ан а.
Атя пӗрле пурӑнар,
Ҫӗнӗ йӑва ҫавӑрар.
Пулмӗ пиртен пуянни,
Эсӗ ҫакна туятни?

Чана.

Эсӗ манран аслӑрах,
Сан сӑмсу та вӑрӑмрах.
Авланатӑп паянах,
Туй тӑватӑп баянпах!

Чана хӑйне Ҫерҫи тиркенӗшӗн тарӑхать. Урипе тӑрӑст! тапать. 

Ча на  (Ҫерҫи умне пырса тарса).
Сӑмса вӑрӑм?
Пултӑрах.
Пурпӗр санран ӑслӑрах!
Курӑпӑр-ха пурӑнсан 
Мӗнле шӑпа пулӗ сан...

Ҫ е р ҫ и  (сиккелесе мухтанать).
Качча илӗп Ҫерҫие,
Йӑтса ҫӳрӗп ал ҫинче.
Чана, мӗншӗн кулянан?
Эсӗ те хӑна пулан!

Кӳреннӗ Чана айӑккинелле пӑрӑнса тӑрать. Ҫерҫи телейне ниҫта 
шӑнӑҫтараймасӑр туй юрри шӑрантарма тытӑнать, ҫунаттисене 

саркалать, пуҫне тата ытларах каҫӑртать.

Ҫерҫ и .
Тиллит-тиллит туй килет.
Ҫерҫи пурӑнма пӗлет.
Эп телейлӗ пуринчен,
Килӗр-килӗр пур енчен!

Унччен те пулмасть — ташша ярать. Ҫакна ытти кайӑк та асӑрхать, 
тӗлӗнет. Ҫерҫи такмак калать, пурне те савӑнма хушать.

Ҫерҫ и .
Алӑ ҫупӑр, кӑткӑсем!
Юрлӑр, ташлӑр, кайӑксем!

Ҫерҫи (пуҫне каҫӑртса).

Ылтӑн укҫа манӑн пур,
Кам ӗненмест — кил те кур!

Ҫерҫи укҫана ҫӳлелле ывӑтать, ӑна тытать. Кӗҫех унпа выля- 
выля ташлама пуҫлать, ҫине-ҫине такмаклать.

Ҫерҫи .
Хоппа! Хоппа!
Хоппа каламалла.
Ура тупань кӗҫӗтет —
Апла ташламалла!

Укҫине Ҫерҫи ҫине-ҫинех ывӑтать: пӗрре, унтан тепре... Унччен те 
пулмасть — ҫӳле-е-е ывӑтать те ылтӑн укҫа симӗс курӑк хушшине 
ӳкет. Ҫерҫи унта пӑхать, кунта чавалать... Кӑлӑхах. Вӑрӑм симӗс 
курӑк ӑшӗнче тем пек шырасан та тупаймасть. Аптранипе сасӑ-

пах йӗрет.

Ылтӑн укҫа пурччӗ ман,
Таҫта ҫӗтрӗ ҫӗр ҫӑтма-а-ан!

Укҫана Чана та шырать, анчах вӑрӑм курӑк хушшинче нимӗн те 
тупаймасть. Ҫерҫи пӗр чарӑнми татӑлса йӗрет. Вӑл хӳхленине ит- 

лесе тӑрсан-тӑрсан Чана Ҫерҫие ӑс парать.
Ч ан а.

Ылтӑнран та хаклӑрах,
Пуринчен те пахарах 
Хӗвел пӑхать. Ӑнлансам.
Ҫерҫи тусӑм, лӑплансам.

Ку сӑмахсене илтсен Ҫерҫи хӳхлеме чарӑнать, куҫҫульне шӑлса 
типӗтет те хӗвеле пӗрремӗш хут курнӑн пуҫне ҫӗклесе тинкерсе

пӑхать, унтан лӑпланать.
Курӑк ҫинче йӑлкӑшса выртакан мула сарӑ хӗвел ҫеҫ курать. Вӑл 
ун ҫине вӑрттӑн пӑхса йӑл-йӑл кулать. Ылтӑн укҫа хӗвел ҫутинче

тата илемлӗрех курӑнать.

Ч а р ш а в

Ҫ е р ҫ и .

